
 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۰۱/۱۱/۳۲۰۲                  پوهندوی آصف بهاند 

 
 

 د ډاکتر سید شیراقا حرکت

 

 د علمي فرهنگي ژوند لنډ جاج

 برخهاو وروستۍ مه رڅلو
 

 

ایماندارۍ په دې وروستیو وختو کې په افغانستان او د هغې د باندې ډېرې خپرونې خپرېـږي. هغه څوک چې په  
طرفه،  سره دغه کار سرته رسوي، موږ یې هرکلی کوو. د دغو خپرونو په سرخطونو کې معمولاً لیکل کېـږي: بې

ازاده، مستقله، ملي، اسلامي او داسې نور. موږ ټولې دغه ډول پدیدې نسبي گڼو، ځکه د لومړۍ ورځې څخه وایو  
چې موږ هېڅکله بېطرفه نه یو. موږ ټاکلی او مشخص هدف، طرف او ارمان لرو. زموږ طرف د هرڅه د مخه  

گټې، منلي رسوم، عنعنات، عقاید او مقدسات او وروسته  زموږ گران هېواد افغانستان دی، افغان اولس، د هغوی ملي
المللي او عام انساني تعلقات او تعهدات دي چې په پوره ایماندارۍ سره به د هغې پلوي او دفاع کوو او  له هغې بین

 نور به هم دې کار ته اړباسو.
 ډاکتر شیراقا حرکت

 

 

 »داکتر سید شیر آقا »حرکت« شخصیت مهربان، دلسوز،

 عادل، اخلاصمند، علمی، فرهنگی، سیاسی و اکادمیک 

 بود و در نویسندگی توانایی و استعداد 

 خارق العاده داشت.« 

 )مولانا سعید افغاني( 

 د »حرکت« خپرونې د ځینو قلموالو نومونه: 
 

له »حرکت« خپرونې سره گڼو داسې لیکوالو همکاري کوله چې اکثریت یې د پي اچ ډي په کچه د  
د   وو.  قلموال  نوموتي  او  دانشمندان  لرونکي  ښه شهرت  او  نوم  لوړ  د  یا  خاوندان،  زدکړو  لوړو 

خپرونې هغه گڼې چې له ماسره خوندي دي، د هغو له مطالعې نه ما ته پته ولگېده چې  »حرکت«  
قلمي همکاران یې د څومره ژورې مطالعې او غني تجربو لرونکي قلموال دي. د څو تنو نومونه یې  

 دا دي: 
 

 ــ ډاکتر شیراقا حرکت، 
 

 الدین سعیدي،ــ دوکتورصلاح 
 

 ــ ډاکتراصغرخیل منگل، 
 

 ربي زیرکیار،ډاکتررحمت ــ 
 

 ــ دوکتور، م، ع روستار تره کي، 
 

 ــ ډاکتردرمانگر،
 

 ولي، ــ ډوکتورشاه 
 

 ــ دوکتور سیداشرف مراد،
 

 ــ محمدرحیم یوسفي، 
 

 الدین سعیدي، ــ امین 
 

 ــ م. ح بارق شفیعي،
 

 ــ حسن مسرور، 
 

 ــ میرزامحمد برهاني کونړی،
 

 ظاهر افق، ــ اکادمیسین کاندید محمد 
 

 ــ دوکتور سید حمیدالله روغ،
 

 ــ سیدسلیمان اشنا، 
 

 ــ ډاکتر مسعود مرادزی او نور. 
 

»حرکت« اخبار سره له دې چې په دوو میاشتو کې یوځل خپرېده، خو د مخونو شمېر یې دا ښیي  
چې د دې خپرونې هرې گڼې د یوې رسالې بڼه درلوده. کومې گڼې یې چې زما له نظره تېرې شوې  

 مخونو شمېر یې داسې دی: دي، د 
 

 مخونه، ۲۰مه گڼه،   ۱۹ــ 
 

 مخونه، ۲۴مه گڼه،   ۲۰ــ 

 مخونه، ۲۸مه گڼه،   ۲۴ــ 
 

 مخونه،  ۲۸مې كڼې،  ۲۹ــ   ۲۸ــ 
 

 مخونه، ۲۵مه گڼه،   ۳۲ــ 
 

 مخونه.  ۱۸مه گڼه،   ۳۳ــ 
 

د دې کرښو د لیکلو په برخه کې مې د ښاغلي شېراقا حرکت د درنې کورنۍ له غړو نه د مرستو  
ام کال    ۲۰۲۳غوښتنه کوله، د همدې مرستو په لړ کې د ده خدایبښلي زوی ښاغلي اباسین حرکت د 

 اف بڼه ما ته د مطالعې لپاره راولېـږلې:   ډي مه نېټه د »حرکت« اخبار لاندې گڼې پی  ۱۵د اکتوبر په  
 

 مه گڼه،  ۱۹ــ 
 

 مه گڼه،  ۲۰ــ 
 

 مه گڼه،  ۲۴ــ 
 

 مې كڼې،  ۲۹ــ   ۲۸ــ 
 

 مه گڼه،   ۳۲ــ 
 

 مه گڼه،  ۳۳ــ 
 

د اخبارونو او کتابونو د رالېـږلو په خاطر ما )آصف بهاند( له ښاغلي اباسین حرکت نه د مننې په  
 دود داسې ورته ولیکل: 

 

نیکې   او  ته سلامونه  مننه. زه  »اباسین حرکت  ډېره  نه  ــ فرهنگي مرستو  له علمي  هیلې! ستاسو 
ستاسو د بزرگوار پلار د ښې پېژندنې له پاره د اخبار دا گڼې مطالعه او له موادو نه یې په استفادې     به

سره د وطن د حقداره عالم شخصیت ډاکتر شېراقا حرکت د علمي فرهنگي کارنامو د معرفي په برخه  
 کې استفاده وکړم. 

 

 بریا مو په برخه!« 
 

په »حرکت« خپرونه کې د فلسفي، سیاسي او علمي مطالبو تر څنگ د ځینو شاعرانو شعرونه هم  
 خپرېدل چې د دغو ښاغلو شعرونه زما له نظره تېر شوي دي: 

 

 مه گڼه کې،  ۳۲ــ پیرمحمد کاروان، په 
 

 مه گڼه کې،  ۳۳ــ اقبال لاهوري، په  
 

 مه گڼه کې،   ۱۹ــ بارق شفیقي، په  
 

 مه گڼه کې   ۲۰ــ بهاالدین مجروح، په  
 

 مه گڼه کې،  ۲۹ــ   ۲۸ــ عیسی بهرام، په  
 

 مه گڼه کې.  ۲۴ــ سلیمان اشنا،  
 

»حرکت« خپرونه له یو غنمیت او پاملرنې وړ علمي ــ فرهنگي کار او فعالیت نه وروسته له خپرېدو  
د اخبار د بندېدو یوه وجه دا ښوول شوې ده چې له یوې خوا د »حرکت« اخبار د تخنیکي  پاتې شو. 

همکارانو د کار د ساحې د لرېوالي په وجه، ښاغلی حرکت ټولو کارونو ته یوازې پاتې شو او له بلې  
خوا په همدې وخت کې دی د خپلو ځینو کتابونو په لیکنه او سمونه هم بوخت و او ترټولو مهمه دا  

نه  چې د ده صحي وضعې هم اجازه نه ورکوله چې د نورو کارونو ترڅنگ د »حرکت« اخبار کارو
 پرمخ بوزي. 

 

ـ فرهنگي شخصیت او اثارو په    باب د نورو پوهانو نظریات: د ښاغلي دوکتور شېراقا حرکت د علمي ـ
 

 ولي: ډاکتر شاه 
 

م کال کې له زندان څخه راخلاص شوم، د محترم ډاکتر حرکت د »عینیت او  ۱۹۸۷»کله چې په  
ذهنیت دیالکتیک« زما لاسته راورسېد، چې په ډېر دقت سره مې هغه ولوست او وپوهېدم چې د  
افغان لیکوالو په منځ کې یو لیکونکی پیدا شوی چې توانېدلی یوډېر ژور اثر په فلسفې کې ایجاد  

 کړي. 
 

ایسن ښار کې خپله نشریه   بیا کله چې تر ډېرو کلونو وروسته ډاکترصاحب حرکت د جرمني په 
پاره راولېـږله، پوه شوم چې د ډاکتر صاحب علاقمندي  »حرکت« خپره کړه او ما ته یې د مطالعې له 

 د فلسفې د لیکلو سره لاپاتې ده... 
 

گټې نه ده او د حرکت صاحب لیکنې د سولې فرهنگ  زما په اند په فلسفي موضوعاتو کې لیکنه بې 
 په تقویه کې ډېر ارزښت لري... 

 

هېواد نور دانشمندان وهڅوي چې لکه ډاکترصاحب غوندې په خپلو  هیله کوم چې دا اثر زموږ د گران 
 تخصصي ساحو کې ورته اثار هېوادوالو ته وړاندې کړي. 

 

 په پای کې ډاکتر صاحب ته په فرهنگي فعالیتونو کې لازیات بریالیتوبونه غواړم. 
 

 ولي ډاکترشاه

 ۲۰۰۹جنوري  
 

ز کال،  ۲۰۱۱ل/  ۱۳۹۰ځای: اسددانش مطبعه، کابل، لومړی چاپ،  )حرکت، ډاکتر سید شېراقا، د عینیت فلسفه، چاپ
 مخونه( ۲ــ   ۱

 
 عبدالکریم میثاق: 

 

کارهای ثمربخش فرهنگي یکی از اهل اندیشه و قلم وطن محبوب ما افغانستان محترم داکترشیراقا  
نام   به  را  نشریهٔ  حرکت،  داکتر  جناب  بدینسو  سال  ازچند  است.  وقدردانی  یادآوري  قابل  حرکت 
به   نشر یک نشریه  میدانند که چاپ و  قلم  و  اهل فرهنگ  نماید. همه  »حرکت« چاپ و نشر می 

شرایط افغانستان و درمیان افغانها کار بسیار فرساینده و دشوار است. ار اینکه داکتر    خصوص در
حرکت درین چندسال توانسته که نشر »حرکت« را ادامه دهد قابل ستایش است. این ستایش زمانی  
درخشانتر میشود که وی با ایجاد این کار عملی فرهنگي توانسته است سایر فرهنگیان محترم را هم  

کار وادارد و اندیشه های بکر شانرا نقش »حرکت« نماید. به عبارهٔ دیگر نه تنها خودش را، بلکه  به  
 جمع دیگری از اهل فکر و قلم را نیز به حرکت درآورده است.   

 

داکتر حرکت زیاد به مسایل فلسفی می اندیشد و این پرسش های فلسفی را در برابر انسان مطرح  
ایم و به کجا میرویم؟ پرسشهایکه از طرف اهل ادیان، عرفان  میسازد: که ما کی هستیم، ازکجا آمده 

 وعلم پاسخهای گونه ـ گونه ارایه شده است... 

مثال است خدمت بزرگیست هم از  مقاله های جناب داکتر حرکت که به نوع خود در زبان پشتو بې 
نگاه زبان و هم از نگاه موضوع. مخاطبان داکتر حرکت با مطالعات آثار جالب وی می توانند از  
نگاه شکل و مضمون آگاهی خود را بلند ببرند و در جهت رهایی از اسارت معنوی و مادی گامهای  

 استواری بردارند... 
 

آثار جناب وی به نقد اکادمیک ضرورت دارد که بایست توسط کارشناسان و متخصصان علم فلسفه  
 انجام شود. 

 

باشد و از  از نگاه من کارهای علمی و فرهنگی او برای بیداری و رهایی مردم افغانستان مفید می 
 افریدگار عالم تمنا دارم که برایش درین راه موفقیتهای روز افزون عنایت فرماید.  

 

 مخونه( ۱۳ــ   ۸ز کال، ۲۰۱۸ل/ ۱۳۰۷)حرکت، داکترشیراقا، فلسفهٔ عینیت، ناشر: دانش خپرندویه ټولنه، 
 

حرکت نه ځینې داسې لیکنې، یاداشتونه یا کتابونه پاتې وي چې تراوسه د  کېدای شي چې له ډاکتر  
چاپ ډگر ته نه وي راوتلي، که هڅه پسې وشي داسې هم کېدای شي چې »د ډاکتر حرکت ناچاپ  

 والو د لوست لپاره وړاندې شي دا به ډېره ښه خبره وي. یاداشتونه« نوم ورکړی شي او د ده د مینه 
 

 
 

پاره  د ډاکتر شېراقا حرکت په سینه کې د خپل وطن، خلکو او ټولې نړۍ د نیکمرغۍ او پرمختگ له 
ام میلادي کال د جولای پر دوه ویشتمه نېټه  ودرېد او دی له خپلو    ۲۰۲۳یو زړه تپېده، خو دا زړه د  

نیمگړو ارمانونو سره خاورو ته لاړ، مرگ حق دی او د هرچا د کور ترمخې دا اوښ گونډه وهي؛  
خو د خواشینۍ خبره دا ده چې زموږ پرخلکو او ټولنه باندې د خپلو خدمتگارانو د نه درناوي دود  

ناو د همدې  او  دی  فرهنگي  حاکم  ــ  ډاکتر شېراقا حرکت غوندې علمي  د  پیروۍ سره  په  دود  ړه 

نه شو. د ده علمي ــ فرهنگي کارونه هغومره چې باید    شخصیت درناوی هم هغومره چې ښایي، و 
 ځلول شوي وای، و نه ځلول شول. 

 

ما دا پاسنۍ کرښې د دې موخې لپاره ولیکلې چې د ډاکتر شېراقا حرکت د څو اړخیز علمي فرهنگي  
شخصیت بېلابېلې برخې په ډېر لنډ ډول وښیم او خپلو هېوادوالو ته دا ورپه یاد کړم چې باید د وطن  

غوندې  او خلکو د خدمتگارانو ستاینه او درناوی وشي. دا په نښه شي چې د ډاکتر شېراقا حرکت  
علمي فرهنگي شخصیت ترسره کړي کارونه څومره د نویو نسلونو په روزلو کې رول لري او څنگه  

 یې باید قدردانی وشي.   
 

 
 

 ډاکتر سید شېراقا حرکت دې خدای وبښي! 
 

 یادونه او فکرونه دې یې تلپاتې او  
 

 د نویو نسلونو د لارې ډېوې وي! 
 

 پای 

